
Sarajevo, 09.08.2025. godine

ZA:

BOSNA | HERCEGOVINA
FEDERACIJA BOSNE [ HERCEGOVINE
KANTON SARAIJEVO

SKUPSTINA KANTONA SARAJEVO

- Vlada Kantona Sarajevo

U skladu sa ¢lanom 106. i 213. Poslovnika o Skupstine Kantona Sarajevo, dostavljamo:

ZASTUPNICKA INICUJATIVA

Prijedlog za imenovanje Fondacije lokalne demokratije (Sigurna kuca) udruZenjem od javnog znacaja za
Kanton Sarajevo.

Za ovu inicijativu trazimo izjaSnjenje Skupstine Kantona Sarajevo

OBRAZLOZENJE

Obrac¢amo Vam se prijedlogom za imenovanje Fondacije lokalne demokratije (FLD) udruzenjem od javnog
znacaja za Kanton Sarajevo.

Fondacija lokalne demokratije je lokalna nevladina organizacija sa vise od 28 godina kontinuiranog rada i
iskustva u provodenju aktivnosti usmjerenih ka kreiranju pravednijeg, odgovornijeg i inkluzivnijeg drustva.



Temeljni fokus djelovanja usmjeren je na zastitu, promociju i unapredenje ljudskih prava, s posebnim
naglaskom na prava Zrtava rodno zasnovanog nasilja. Kroz unapredenje zakonodavnog okvira, te
provodenjem socijalnih, ekonomskih i obrazovnih programa, Fondacija doprinosi osnaZivanju Zena u
Bosni i Hercegovini, omogucavajuci im ravnopravno ucesée u javhom i privatnom Zivotu.

Programi rada i djelovanja FLD-a usmjereni su na prevenciju, zastitu i aktivizam protiv rodno zasnovanog
nasilja, s ciliem poboljSanja statusa i poloZaja zrtava porodi¢nog nasilja, seksualnog nasilja u ratu, ali i u
mirnodopskim uslovima.

Dugogodisnji rad na zastiti prava Zena, posebno Zena Zrtava rodno zasnovanog nasilja, rezultirao je
uspostavljanjem i upravljanjem Sigurnom kucom, jedinom takvog tipa na podrucju Kantona Sarajevo.
Sigurna kuca pocela je s radom 2000. godine, a danas djeluje kroz dva funkcionalna sklonista:

1.Skloniste za Zene i djecu Zrtve nasilja u porodici (kapacitet 25 mjesta: 10 Zena i 15-ero djece);

2.Skloniste za djevojke Zrtve seksualnog zlostavljanja, incesta, silovanja i porodi¢nog nasilja, aktivno od
2002. godine, namijenjeno djevojkama uzrasta od 12 do 18 godina, drzavljankama Bosne i Hercegovine
(kapacitet 10 mjesta).

U okviru Sigurne kuce uspostavljena je i sljedeca usluga podrske:

SOS crvena linija (033/222 000) - telefonska linija za 24-satnu prijavu nasilja u porodici, koja neprekidno
djeluje od marta 2004. godine. Putem SOS telefona mogude je prijaviti nasilje, ali i dobiti osnovne
informacije o nacinu prijave nasilja, te uslugama podrske za Zrtve nasilja u porodici.

Znacaj i doprinos Sigurne kuce u Sarajevu, koja je jedna od samo osam takvih institucija u cijeloj Bosni i
Hercegovini, najbolje potvrduju statistic¢ki podaci:

0d 2000. godine do kraja aprila 2025. godine, Sigurna kuca zbrinula je 2.506 Zrtava nasilja u porodici (Zene,
djeca i djevojke);

U periodu od marta 2004. godine, pa do kraja aprila 2025. godine, evidentirano je 18.735 poziva putem
SOS linije.

Pored fizicke zastite, Sigurna kuéa osigurava i psihosocijalni tretman korisnicama, s ciljem prevazilazenja
traumatskih iskustava. Stru¢no osoblje radi na jacanju samopouzdanja i samopostovanja Zrtava, razvoju
socijalnih vjestina, te njihovom ekonomskom osnaZivanju i pripremi za samostalniji Zivot nakon izlaska iz
sklonista.

Fondacija lokalne demokratije takoder je osnovala i upravlja Centrom za Zene, koji pruza besplatnu
pravnu, psiholosku i socio-ekonomsku pomoé¢ Zenama Zrtvama porodi¢nog nasilja, Zrtvama rata,
samohranim majkama, te Zenama koje se nalaze na marginama drustva, gradankama Kantona Srajevo,
koje ne borave u Sigurnoj kuci ili su izasle iz nje, te im je neophodna daljnja psiholoska i pravna podrska.



Uz programe psihickog osnaZivanja, pravnog savjetovanja i zastupanja, a potom i ekonomsku podrsku,
korisnice takoder imaju mogucénost osposobljavanja za trziste rada, razvoja vlastitih malih biznisa, te same
ekonomski doprinose vlastitim domacinstvima. Centar za Zene itekako je funkcionalan, a godisnje njegove
usluge podrske koristi blizu 500 korisnica.

Fondacija lokalne demokratije je, kao organizacija civilnog drustva, jos 2005. godine potpisala Protokol o
radu i saradnji Koordinacionog tijela za prevenciju, zastitu i borbu protiv nasilja u porodici u Kantonu
Sarajevo, a koji ima za cilj uspostavljanje multidisciplinarne saradnje njenih potpisnica radi unapredenja
prevencije i zastite Zrtava nasilja u porodici. Fondacija lokalne demokratije kao ¢lanica ovog tijela ima
veoma istaknutu ulogu u njegovom fukncioniranju, te godinama unazad aktivno saraduje sa institucijama
u KS i direktno doprinosi prevenciji i smanjenju nasilja.

Dugogodisnji rad i zalaganje Fondacije lokalne demokratije za prava Zrtava nasilja na osnovu spola
prepoznalo je i Ministarstvo za rad, socijalnu politiku, raseljena lica i izbjeglice KS, te je u augustu 2021.
godine potpisan Sporazum o smjestaju socijalno ugrozenih osoba Zrtava nasilja u porodici u Sigurnu kuéu.
Potpisivanjem ovog Sporazuma, Vlada KS preuzela je finansiranje troskova boravka korisnica u Sigurnoj
kudi, ¢ime je iskazala svoje podrsku, ali i povjerenje Fondaciji lokalne demokratije.

Uvazavajuci dosadasnji doprinos Fondacije lokalne demokratije u oblasti zastite ljudskih prava, a narocito
prava zena i djece, te nasu strateSku ulogu u razvoju sistema podrske zrtvama nasilja u Kantonu Sarajevo,
smatramo da ispunjavaju sve kriterije za sticanje statusa udruzenja od javnog znacaja u Kantonu Sarajevo.



